ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն                                                        ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»                                                     ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Նախագծի ընդունման անհրաժեշտությունը.
ՀՀ կառավարության որոշման նախագծով (այսուհետ՝ Նախագիծ) առաջարկվում է 2025 թվականի հունվարի 24-ին ՀՀ վիճակագրական կոմիտեի (այսուհետ՝ Կոմիտե) և «ՖԼԵՇ» ՍՊԸ-ի (այսուհետ՝ Կատարող) միջև կնքված N ՀՀ ՎԿ-ԷԱՃԱՊՁԲ-2025/1-1 ծածկագրով ապրանքի մատակարարման պետական գնման պայմանագրում (այսուհետ՝ Պայմանագիր) ռեգուլյար բենզինի մասով կատարել քանակի կրճատմամբ պայմանավորված՝ գնի նվազեցմամբ ուղեկցվող փոփոխություն:
2. Ընթացիկ իրավիճակը և խնդիրները. 
¦Վիճակագրության քաղաքականության մշակում և իրականացում, պաշտոնական վիճակագրական տեղեկատվության մշակում, արտադրում և տարածում» միջոցառման շրջանակում 2025 թվականին նախատեսվում էր ձեռք բերել 2100 լիտր ռեգուլյար բենզին՝ միավորի գինը 500 դրամ (2100լX500=1050.0 հազար դրամ): Համաձայն վերոնշյալ կնքված պայմանագրի ռեգուլյար բենզինի միավորի գինը կնքվել է 490 դրամով, արդյունքում, առաջացնելով 21.0 հազար դրամի տնտեսում (490X2100լ=1029.0 հազար դրամ): Հարկ է նշել, որ «ՖԼԵՇ» ՍՊԸ-ի կողմից 1050 լիտր բենզինը մատակարարվել է, որի դիմաց Կոմիտեի կողմից վճարվել է 514.5 հազար դրամ, իսկ առկա մնացորդային գումարը կազմում է 535.5 հազար դրամ՝ ներառյալ տնտեսումը: Միաժամանակ, համաձայն ՀՀ կառավարության 2025 թվականի ապրիլի 23-ի «Տրանսպորտային միջոցներ հետ վերցնելու և ամրացնելու մասին» թիվ 483-Ա որոշման, Կոմիտեի TOYOTA CAMRY 2.5 GAS մակնիշի տրանսպորտային միջոցը փոխարինվել է Volvo EX40 BEV (Battery Electric Vehicle) մակնիշի տրանսպորտային միջոցով: 
Սույնով պայմանավորված, անհրաժեշտություն է առաջացել Պայմանագրով նախատեսված 2100 լիտր ռեգուլյար բենզինի քանակը նվազեցնել 1050 լիտրով և  տարեկան մնացորդային գումարից 355.5 հազար դրամն ուղղել ՀՀ կառավարության պահուստային ֆոնդ(այդ թվում, ինն ամսվա կտրվածքով՝ 262.5 հազար դրամ), իսկ մնացած 180.0 հազար դրամը թողնել անփոփոխ: Նշվածի անհրաժեշտությունը պայմանավորված է Volvo EX40 BEV տրանսպորտային միջոցի համար ձմեռային անվադողերի ձեռքբերմամբ (4 հատ )։ 

 3. Կարգավորման նպատակը և բնույթը.
Նախագծով առաջարկվում է տալ իրավակարգավորում ¦Վիճակագրության քաղաքականության մշակում և իրականացում, պաշտոնական վիճակագրական տեղեկատվության մշակում, արտադրում և տարածում§ միջոցառման շրջանակում Կոմիտեի և Կատարողի միջև Պայմանագրի մասնակի լուծման հարցում։
          4. Ակնկալվող արդյունքը.
Նախագծի ընդունումը կապահովի կնքված Պայամանգրի մասնակի լուծելու իրավական հիմքերը: Միաժամանակ, ելնելով նշված երկու հանգամանքներից, Պայմանագրում կկատարվեն համապատասխան փոփոխությունները և լուծման հետևանքով առաջացող ֆինանսական միջոցները կուղղվեն Volvo EX40 BEV տրանսպորտային միջոցի ձմեռային անվադողերի (4 հատ) ձեռքբերմանը և ՀՀ պետական բյուջեի  «ՀՀ կառավարության պահուստային ֆոնդ» ծրագրին:
 5. Նախագծի ընդունմամբ Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին. 

Նախագծի ընդունման դեպքում ՀՀ 2025 թվականի պետական բյուջեի եկամուտներում և ծախսերում փոփոխություններ չեն նախատեսվում։

        6. Տվյալ բնագավառում իրականացվող քաղաքականությունը. 

Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
        8.
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի ընդունումը ռազմավարական փաստաթղթերի հետ առնչություն չունի:

       9. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Կոմիտեի կողմից, Նախագծի մշակման գործընթացում այլ ինստիտուտներ և անձինք չեն ներգրավվել:
                                                                            ՎԻՃԱԿԱԳՐԱԿԱՆ ԿՈՄԻՏԵ
